
Jeremiya 1:18 Bona! Buzuba obuno ndakubika kuti ube munzi uuli alubaya,
munsende  wabutale,  malambo  aamundalila,  kunyika  yoonse,  kubami
bacisi ca-Juda abasilutwe baco abapaizi baco abantu boonse banyika.

Ezekieli  3:18 Kufumbwa ciindi  nindaambila sizibi  kuti,  Ncobeni ulafwa, na
wabula kumucenjezya, na toambi ijwi lyakucenjezya oyo sizibi kuti aleke
inzila  yakwe  yabubi  akujana  buumi,  lino  oyo  sizibi  uyoofwa  mukati
kamilandu yakwe, pele bulowa bwakwe ngumulandu wako.

Jeremiya  6:27  Ndakubika  kuti  ube  sikulingula  akati  kabantu  bangu,
ukalingule inzila zyabo akuziba mbuzibede.

Levitiko  26:19  Njoomwaya  inguzu  zyanu  nzemulikankaizizya.  Nkabela
njoocita kuti  kujulu kumubede mbuli  butale,  ayalo nyika imubede mbuli
mukuba.

Deuteronomo  23:5  Nekubaboobo  Jehova  Leza  wanu  taakwe  naakaswiilila
Balamu. Jehova Leza wanu wakasandula lutuko kuti lumubede cilongezyo,
nkaambo Jehova Leza wanu wakamuyandisya.

Ba-Roma 12:21 Utazundwi kububi pe, uzunde bubi kukucita bubotu.
Intembauzyo  143:8,10  Mvwe  luzyalo  lwako  cifumo,  Nkaambo  ndisyoma

nduwe.  Undizibye  inzila  njinjeelede  kweenda,  Nkaambo  kulinduwe
nkombikide moyo wangu. 10 Undiiyisye kucita luyando lwako, Nkaambo
nduwe Leza wangu. Muuya wako mubotu undeenzye munzila iiluleme.

Intembauzyo 94:12 Uli acoolwe muntu ngolaya, O Jehova, Ngoiyisya kumulao
wako,

Tusimpi  27:12  Muntu  uucenjede,  abona  mapenzi,  ulayuba,  Pele  bataiyide
balaindilila aboobo balapenga,

Ba-Filipi 2:16 Amujatisye ijwi lya-Leza, kuti nkamukankaizizye lyoonse mane
do  kusikila  kubuzuba  bwa-Kristo,  akuziba  kuti  lusiyano  ndunzuzaana
amilimo njimbeleka tazyeensi zyabuyo.

Isaya  49:4  Ndakaamba  kuti,  Milimo  njindabeleka  njabuyo.  Ndupilingano
azintu  zitagwasya  nzindasowela  inguzu  zyangu.  Pele  ncobeni  Jehova
nguuti ndibeteke, abulumbu bwangu nkubuli kuli-Leza wangu.

Intembauzyo  76:3  Nkonkuko  nkwaakatyolawida  mivwi  iimweka-mweka
yabuta, Antobo, ama panga, azilwisyo. Sela.

Hebrayo  13:21 amukondezye kuzintu zyoonse kuti mucite luyando lwakwe.
Abeleke mumyoyo yesu milimo iimukonda kubusyu bwakwe, kunguzu zya-
Jesu Kristo. Kulinguwe akube bulemu lyoonse alyoonse. Ameni.

1 Ba-Korinto 16:15 Lino bakwesu, ndijisi cakumukumbila. Mulizi ciinga ca-



Sitefana, nkekabalwebalwe kaku-Akaya, alimwi bakalibika kuba balanda
babasalali.

Ba-Filipi 1:27 Pele buumi bwanu mbumweendela bubote bwakweelela Makani
Mabotu aa-Kristo, lino nanka ndeza kumubona nanka nintabiwo ndaswiilila
buyo makani aanu, nzooziba kuti  muliimvwi nji  camoyo omwe akulwida
lusyomo lwa-Makani Mabotu nyoonse mbuli muntu omwe.

1 Ba-Korinto 15:58 Mbubo, bakwesu bayandika, amukakatile, mutazungaani,
Amupangike myoyo yanu lyoonse kumilimo ya-Mwami, nkaambo mulizi kuti
milimo yanu yamu-Mwami tiikonzyi kuba yabuyo pe.

Ba-Kolose 4:12 Ulamujuzya Epafra, nguumwi wakulindinywe, ngumuzike wa-
Kristo  Jesu.  Ulazumba  lyoonse  munkombyo  zyakwe  nkaambo  kanu,
cakukomba kuti mwiime nji mbuli balondokede akulamwa mbuzibede zintu
zyoonse nzyayanda Leza,

2  Bami  19:34  nkaambo  nzootabilila  munzi  uno  akuuvuna  nkaambo  kangu
ndemwini akaambo kamulanda wangu Davida.

Jeremiya 15:20,21 Njookubika kuti ubede bantu aba bulambo bwamundalila
buli  anguzu.  Bayookulwisya,  pele  tabakooyookuzunda  pe,  nkaambo  ndi
ayebo,  nzookuvuna,  mbwaamba  Jehova.  21  Njookuvuna  mumaanza
aabasizibi akukunununa kuzwa kubantu bayoosya bakufumbete.

Intembauzyo  55:18  Ulandinununa  aluumuno,  Kunkondo  njendilwisya,
Nkaambo banji bandibusizya inkondo,

Ezekieli  30:24 Nkabela njooyumya maboko aamwami wa-Babuloni  akubika
ipanga lyangu mujanza lyakwe, pele maboko aa-Farao njooatyola, nkabela
uyootongela kubusyu bwakwe mbubonya mbwatongela muntu uuyasidwe.

Ciyubunuzyo  3:18  Ndakubuzya  kuti  uule  kulindime  ingolida  iyakasunkwa
mumulilo, kuti uvube, amasani aatuba aakulisamika, kuti insoni zyacinswe
cako zitaboneki, alimwi unanike meso aako amafuta, kuti ubone,

1 Johane 3:17 Pele oyo uujisi  imbono zyaansi  ano, nekubaboobo naabona
mweenzinyina uubulide ulamujalila luzyalo lwakwe, ino luyando lwa-Leza
lulakala buti mulinguwe?

Isaya 50:4 Mwami Jehova wandipa lulimi lwabaiyide,  kuti  nzibe kwaamba
majwi  aakugwasya  bakateede.  Ulandibusya  cifumo  acifumo,  ulabusya
matwi aangu kuti nswiilile mbubaswiilila basikwiiya.

Intembauzyo  18:39  Wandisamika  inguzu  zyakulwisya,  Wandifwiinsizya  abo
ibakandibukila.

2  Samuele  22:40  Wandisamika  inguzu  zyakulwisya,  Wandifwiinsizya  abo
ibakandibukila.

Intembauzyo  89:43  Wapilusya  musule  ipanga  lyakwe,  Tomugwasizye
munkondo pe.

Ezekieli  13:6  Babona  zilengano  zyabuyo,  balasonda  zyakubeja,  Balaamba



kuti, Mbuboobu mbwaamba Jehova, anukuti teensi Jehova wabatuma, lino
balasyoma kuti ulazuzikizya majwi aabo.

Levitiko  26:37 Bayoodadalika akulimbana mbubonya mbuli kucijwa ipanga,
nekuba  kuti  taakwe  uubatanda.  Tamukooyooba  anguzu  zyakulitabilila
kulibasinkondonyokwe pe.

1  Ba-Korinto  14:8  Mweembo  wanoolila  cakutamvwisigwa  nguni  uunga
ulalibambila inkondo?

Jobu 15:24 Kupenga akulebuluka zilamuyoosya; Zilamulwanya mbuli mwami
uulibambilide kulwana.

1  Makani  12:8 Abamwi ba-Gadi bakalipambula akunjila munkamu ya-Davida
kumampangala  nkwaakabede  munkanda.  Bakali  baalumi  basintaze,
basilumamba basinguzu ibakabwene kulwisya intobo amyuumba. Masyu
aabo akali abukali mbuli masyu aabalavu, alimwi bakali aluno mbuli insya
zyakumalundu.

1  Makani  12:33,38  Aba-Zebuloni,  basilumamba  ibakazibide  loko  kulwana
azilwisyo zyoonse,  zyuulu zili  makumi osanwe, bakali  kugwasya Davida
amoyo  woonse.  38  Abo  boonse  mbotwaamba,  basilumamba
bakalibambilide  kulwa,  bakeza  camoyo  woonse  ku-Hebroni  kuti  bape
Davida bwami bwacisi coonse caIsrayeli,  Abalo bantu bamwi ba-Israyeli
kabajisi moyo womwe buyo kukupa Davida bwami.

Luka 10:19 Amubone, ndamupa bwami bwakulyata nzoka atubanze, abwami
atala lyenguzu zyoonse zyasinkondoma, taakwe ciyoomucisa akaniini.

2 Ba-Korinto 7:10 Nkaambo buusu buzwa kwa-Leza bulaleta lweempo akucita
lufutuko lutalisekwi, anukuti buusu bwaansi bulaleta lufu.

2 Timoteo 2:25,26 Uleelede kujokolola camoyo mubombe akweenzya baabo
bakazya makani, kuti antela Leza ulabapa lweempo lwakuziba lusinizyo,
26  alimwi  kuti  balisungunune  mukooze  ka-Saatani,  mbobali  baange
bamuna-Mwami kuluyando lwa-Leza.

Nehemiya  4:15  Lino  basinkondoma besu  nibakamvwa kuti  makani  azibwa
kulindiswe,  alimwi  kuti  Leza  wapilinganya  miyeeyo  yabo,  twakapiluka
toonse kubulambo, umwi aumwi kumilimo yakwe.

Intembauzyo  73:24  Unoondeenzya  alulayo  lwako,  Lino  kumamanino
uyoonditambula mubulemu.

